
а) потврдом о положеном испиту из познавања 
писма и језика једног од конститутивних народа у 
БиХ на факултету, средњошколској установи или 
установи за образовање одраслих које су 
овлашћене од стране министарства надлежног за 
образовање да изводе програме из службених 
језика БиХ; 

б) свједочанством о завршеном основном, средњем 
или високом образовању у БиХ; 

ц) свједочанством иностране образовне установе 
којим се потврђује да је образовање проведено по 
програму на једном од језика у службеној 
употреби у БиХ или свједочанством о завршеном 
курсу најмање Б1 степена знања једног од тих 
језика; 

д) Држављани Републике Србије, Републике 
Хрватске и Црне Горе, у поступку стицања 
држављанства БиХ, не прибављају доказе из става 
1. овог члана. 

Члан 4. 
(Докази о некажњавању и о невођењу кривичног поступка) 

Докази о неосуђивању (некажњавању) и о невођењу 
кривичног поступка у смислу одредаба члана 9. став 1. тач. 
5. и 7. Закона, прибављају се у земљи поријекла. 

Члан 5. 
(Доказ о измирењу пореских и других финансијских обавеза) 

Доказ да је измирио све пореске или друге финансијске 
обавезе, странац обезбјеђује код надлежног пореског или 
другог надлежног органа у земљи поријекла и у БиХ. 

Члан 6. 
(Доказ о обезбјеђењу извора прихода) 

Доказ да има обезбијеђен стални извор прихода у изно-
су који омогућава егзистенцију или да је у стању да обезбије-
ди поуздан доказ о финансијским изворима за сопствено 
издржавање, странац обезбјеђује потврдом о радном односу 
на неодређено вријеме и висини плате, или доказом о висини 
пензије, или доказом о другим сталним изворима прихода. 

Члан 7. 
(Прибављање доказа у БиХ од стране избјеглица и апатрида) 
(1) Странац који је поднио захтјев за стицање 

држављанства БиХ, у смислу одредаба члана 11а. 
(избјеглице и апатриди), доказе из члана 9. тач. 5. и 7. 
Закона, прибавља код надлежног органа у БиХ и нема 
обавезу да их прибавља у иностранству (докази да није 
осуђиван дуже од три године у периоду од осам година 
прије подношења захтјева и да се против њега не води 
кривични поступак). 

(2) Рјешење о протјеривању странаца из земље или 
заштитна мјера удаљавања странаца са територије БиХ, 
које је издато странцу из става (1), прије признавања 
избјегличког статуса или привременог боравка из 
хуманитарних разлога за лице без држављанства, неће 
утицати на његову натурализацију. 

Члан 8. 
(Ступање на снагу и објављивање Правилника) 

Овај правилник ступа на снагу првог наредног дана од 
дана објављивања у "Службеном гласнику БиХ". 

Број 06-1-30-2-198/14 
22. јанаура 2014. године 

Сарајево 
Министар 

Мр Средоје Новић, с. р.
 

 
Na osnovu člana 43b. Zakona o državljanstvu Bosne i 

Hercegovine ("Službeni glasnik BiH", br. 4/97, 13/99, 41/02, 

6/03, 14/03, 82/05, 43/09, 76/09 i 87/13), Ministarstvo civilnih 
poslova Bosne i Hercegovine donosi 

PRAVILNIK 
O PRECIZIRANJU DOKAZA O ISPUNJAVANJU 

UVJETA ZA STICANJE DRŽAVLJANSTVA BOSNE I 
HERCEGOVINE NATURALIZACIJOM I OLAKŠANOM 

NATURALIZACIJOM 

Član 1. 
(Predmet Pravilnika) 

Pravilnikom o preciziranju dokaza o ispunjavanju uvjeta za 
sticanje državljanstva Bosne i Hercegovine naturalizacijom i 
olakšanom naturalizacijom (u daljem tekstu: Pravilnik), propisuje 
se pribavljanje dokaza po službenoj dužnosti, preciziraju se 
dokazi o poznavanju jezika i pisma, dokazi o nekažnjavanju i 
nevođenju krivičnog postupka, dokazi o izmirenju poreskih i 
drugih finansijskih obaveza, dokazi o osiguravanju izvora 
prihoda i pribavljanje dokaza za olakšanu naturalizaciju 
izbjeglica i apatrida. 

Član 2. 
(Pribavljanje dokaza po službenoj dužnosti) 

Dokazi da stranac ne predstavlja prijetnje po sigurnost BiH, 
da ima odobren stalni ili privremeni boravak na teritoriji BiH i da 
strancu nije izrečena mjera protjerivanja iz zemlje ili zaštitna 
mjera udaljavanja stranca sa teritorije BiH, pribavljaju se po 
službenoj dužnosti od nadležnog organa (Obavještajno 
sigurnosna agencija, Služba za strance). 

Član 3. 
(Dokazivanje poznavanja pisma i jezika) 

Dovoljno poznavanje pisma i jezika jednog od 
konstituirajućih naroda BiH u postupku sticanja državljanstva 
BiH dokazuje se: 

a) potvrdom o položenom ispitu iz poznavanja pisma i 
jezika jednog od konstituirajućih naroda u BiH na 
fakultetu, srednjoškolskoj ustanovi ili ustanovi za 
obrazovanje odraslih koje su ovlaštene od strane 
ministarstva nadležnog za obrazovanje da izvode 
programe iz službenih jezika BiH; 

b) svjedodžbom o završenom osnovnom, srednjem ili 
visokom obrazovanju u BiH; 

c) svjedodžbom inozemne obrazovne ustanove kojom se 
potvrđuje da je obrazovanje provedeno po programu 
na jednom od jezika u službenoj upotrebi u BiH ili 
svjedodžbom o završenom kursu najmanje B1 stepena 
znanja jednog od tih jezika; 

d) Državljani Republike Srbije, Republike Hrvatske i 
Crne Gore, u postupku sticanja državljanstva BiH, ne 
pribavljaju dokaze iz stava 1. ovog člana. 

Član 4. 
(Dokazi o nekažnjavanju i o nevođenju krivičnog postupka) 

Dokazi o neosuđivanju (nekažnjavanju) i o nevođenju 
krivičnog postupka u smislu odredaba člana 9. stav 1. tač. 5. i 7. 
Zakona, pribavljaju se u zemlji porijekla. 

Član 5. 
(Dokaz o izmirenju poreskih i drugih finansijskih obaveza) 

Dokaz da je izmirio sve poreske ili druge finansijske 
obaveze, stranac osigurava kod nadležnog poreskog ili drugog 
nadležnog organa u zemlji porijekla i u BiH. 

Član 6. 
(Dokaz o osiguranju izvora prihoda) 

Dokaz da ima osiguran stalni izvor prihoda u iznosu koji 
omogućava egzistenciju ili da je u stanju da osigura pouzdan 
dokaz o finansijskim izvorima za sopstveno izdržavanje, stranac 
osigurava potvrdom o radnom odnosu na neodređeno vrijeme i 

visini plaće, ili dokazom o visini penzije, ili dokazom o drugim 
stalnim izvorima prihoda. 

Član 7. 
(Pribavljanje dokaza u BiH od strane izbjeglica i apatrida) 

(1) Stranac koji je podnio zahtjev za sticanje državljanstva BiH, 
u smislu odredaba člana 11a. (izbjeglice i apatridi), dokaze 
iz člana 9. tač. 5. i 7. Zakona, pribavlja kod nadležnog 
organa u BiH i nema obavezu da ih pribavlja u inozemstvu 
(dokazi da nije osuđivan duže od tri godine u periodu od 
osam godina prije podnošenja zahtjeva i da se protiv njega 
ne vodi krivični postupak). 

(2) Rješenje o protjerivanju stranaca iz zemlje ili zaštitna mjera 
udaljavanja stranaca sa teritorije BiH, koje je izdato strancu 
iz stava (1), prije priznavanja izbjegličkog statusa ili 
privremenog boravka iz humanitarnih razloga za lice bez 
državljanstva, neće uticati na njegovu naturalizaciju. 

Član 8. 
(Stupanje na snagu i objavljivanje Pravilnika) 

Ovaj pravilnik stupa na snagu prvog narednog dana od dana 
objavljivanja u "Službenom glasniku BiH". 

Broj 06-1-30-2-198/14 
22. januara 2014. godine 

Sarajevo 
Ministar 

Mr. Sredoje Nović, s. r.
 

144 
Na temelju čl. 33c. i 43b., a u svezi sa odredbama čl. 33a. i 

33b. Zakona o državljanstvu Bosne i Hercegovine ("Službeni 
glasnik BiH", br. 4/97, 13/99, 41/02, 6/03, 14/03, 82/05, 43/09, 
76/09 i 87/13), ministar civilnih poslova Bosne i Hercegovine 
donosi 

PRAVILNIK 
O VOĐENJU EVIDENCIJA O STJECANJU I 
PRESTANKU DRŽAVLJANSTVA BOSNE I 

HERCEGOVINE 

Članak 1. 
(Predmet Pravilnika) 

Pravilnikom o vođenju evidencija o stjecanju i prestanku 
državljanstva Bosne i Hercegovine (u daljnjem tekstu: Pravilnik), 
propisuje se sadržaj i način vođenja evidencija o stjecanju i 
prestanku državljanstva Bosne i Hercegovine iz čl. 33a. i 33b. 
Zakona o državljanstvu Bosne i Hercegovine (u daljnjem tekstu: 
Zakon). 

Članak 2. 
(Evidencija stjecanja državljanstva BiH) 

Ministarstvo civilnih poslova Bosne i Hercegovine (u 
daljnjem tekstu: Ministarstvo) vodi evidenciju o stjecanju 
državljanstva BiH: 

a) osobe koje su stekle državljanstvo BiH na temelju 
međunarodnog ugovora; 

b) osobe koje su stekle državljanstvo BiH 
naturalizacijom između 6. travnja 1992. i 1. siječnja 
2006. godine (osobe za koje se vrši revizija); 

c) osobe od naročite koristi za BiH iz članka 13. Zakona. 

Članak 3. 
(Evidencija prestanka državljanstva BiH) 

Ministarstvo vodi evidenciju o prestanku državljanstva 
BiH: 

a) osobe kojima je državljanstvo BiH prestalo 
odricanjem; 

b) osobe kojima je državljanstvo BiH prestalo 
oduzimanjem (u postupku revizije i na temelju članka 
23. Zakona). 

Članak 4. 
(Evidencija o predmetima suglasnosti) 

Ministarstvo vodi evidenciju o predmetima davanja svoje 
suglasnosti na rješenja nadležnih entitetskih tijela o naturalizaciji 
stranih državljana u Bosni i Hercegovini, sa naznakom broja i 
datuma spisa - suglasnosti Ministarstva na eventualno izdanog 
jamstva o prijemu u državljanstvo Bosne i Hercegovine, odnosno 
broj i datum rješenja o oslobađanju od pribavljanja jamstva. 

Članak 5. 
(Evidencija o predmetima naknadnog upisa u MKR) 

Ministarstvo vodi evidenciju o predmetima naknadnog 
upisa u matične knjige rođenih osoba koje su stekle državljanstvo 
RBiH sukladno Zakonu o državljanstvu RBiH. 

Članak 6. 
(Način vođenja evidencija) 

Evidencije iz čl. 2., 3., 4. i 5. vode se u elektroničkom 
obliku i sadrže relevantne podatke u smislu propisanih standarda 
(eurostat). 

Članak 7. 
(Sadržaj evidencije o stjecanju državljanstva) 

Evidencija stjecanja državljanstva BiH iz članka 2. sadrži 
sljedeće podatke: prezime i ime, JMB ako je određen, pređašnje 
prezime i ime, spol, datum, mjesto i država rođenja, prezime i 
ime roditelja, prebivalište/boravište ako ga osoba ima, dosadašnje 
(strano) državljanstvo, datum i broj rješenja o prijemu u 
državljanstvo BiH, naziv tijela koje ga je donijelo, pravni temelj 
donošenja, datum stjecanja državljanstva (datum dostave rješenja, 
datum donošenja odluke), broj i datum protokola predmeta 
Ministarstva i eventualne primjedbe. 

Članak 8. 
(Sadržaj evidencije o prestanku državljanstva) 

Evidencija prestanka državljanstva BiH iz članka 3. sadrži 
sljedeće podatke: prezime i ime, JMB ako je određen, pređašnje 
prezime i ime, spol, datum, mjesto i država rođenja, prezime i 
ime roditelja, prebivalište/boravište, datum i broj rješenja o 
prestanku državljanstva BIH, pravni temelj donošenja, datum 
prestanka državljanstva (datum dostave rješenja, datum objave 
rješenja u "Službenom glasniku BiH"), iznos naplaćene takse ili 
naznaka "oslobođen/a", novo državljanstvo, broj i datum 
protokolisanja predmeta (zahtjev za odricanje i određivanje broja 
protokola u predmetima revizije) i eventualne primjedbe. 

Članak 9. 
(Sadržaj evidencije o suglasnosti na predmete naturalizacije) 

Evidencija o predmetima suglasnosti iz članka 4. sadrži 
sljedeće podatke: prezime i ime, spol, datum, mjesto i država 
rođenja, dosadašnje (strano) državljanstvo, prezime i ime 
roditelja, broj i datum spisa o davanju suglasnosti Ministarstva na 
rješenje o naturalizaciji, broj i datum rješenja o prijemu u 
državljanstvo BiH sa nazivom tijela koje ga je donijelo, broj i 
datum spisa o davanju suglasnosti Ministarstva na jamstvo, 
odnosno broj i datum rješenja o oslobađanju od pribavljanja 
jamstva ili o odbijanju zahtjeva za oslobađanje od pribavljanja 
jamstva, broj i datum protokola Ministarstva i eventualne 
primjedbe. 

Članak 10. 
(Sadržaj evidencije o naknadnom upisu u MKR) 

Evidencija o predmetima naknadnog upisa u MKR iz 
članka 5. sadrži sljedeće podatke: prezime i ime, JMB ako je 
određen, spol, datum, mjesto i država rođenja, dosadašnje 
(strano) državljanstvo ako ga ima, broj i datum rješenja o 
naknadnom upisu sa nazivom tijela koje ga je donijelo, broj i 
datum spisa o davanju suglasnosti za predmete gdje je 
Ministarstvo dalo suglasnost na naknadni upis, a broj i datum 
protokola Ministarstva za predmete gdje je kontrolirana 


